
Athchuairt ar Charul le hAodh Mac Aingil

Réamhfhocal

Is éard ata sa phaipéar seo na athchuairt ar charul iomraiteach le hAodh Mac
Aingil ( 1629): ‘Dia do bheatha, a naoidhe naoimh.’! Is trathuil an athchuairt sin a
thabhairt i mbliana, 400 bliain é bunaiodh Coldiste San Antaine sa Lobhain. Ta go
leor scoldiri eile? tar éis plé a dhéanamh ar an gcarul seo, cheana féin, ach is fiu
filleadh air aris i bhfianaise na léargas ata ag teacht chun cinn faoin apastrof i
bhfiliocht na Gaeilge. T4 aitheanta ag scoldiri éagsula® gur filiocht apastrofach i
filiocht na mbard 6 bhonn agus, da bhri sin, glactar leis go soilsionn teoirici éagsula
faoin apastrof gnéithe tabhachtacha den fhiliocht chlasaiceach. D’aiteoinn go
bhfuil mérchlaonadh, ni hamhain i bhfiliocht na mbard i dtreo na hapastréife, ach
go bhfuil bonn apastréfach le méid suaithinseach d’fhiliocht na Nua-Ghaeilge tri
chéile. Tri earraiocht a bhaint as frama tagartha na hapastroife déanfar iarracht
solas nua a chaitheamh ar an sean-charul. O thaobh cur chuige de, is i an
ghrinnléitheoireacht théacsuil a bheidh in Usaid san anailis, grinnléitheoireacht a
dhireoidh ar an gcomhoibrit a dhéanann an t-abhar agus an fhoirm apastréfach le
chéile sa dan, ach, sula bhféachfar ar an dan féin, td dha rud le déanambh: ar dtus,
tabharfar comhthéacs don anailis tri roinnt sonrai faoi chulra na filiochta craifi sa
seachtu haois déag a dhearadh agus, sa dara hait, mineofar an téarma ‘apastrof.’

1 Mhag Craith, C. (eag.), Ddn na mBrdthar Miondr, Cuid |, Baile Atha Cliath: Instititid Ardléinn Bhaile
Atha Cliath, 1967, uimhir 30, (noda: Dan na mBr).

2 Feic go hairithe: O Hainle, 1978, 61 agus O Dushlaine, 1987, 173.

3 T4 aitheanta ag Leerssen agus é ag tarraingt ar thaighde Simms (Simms, 1987, 71) gur filiocht
apastréfach i filiocht na mbard 6 bhonn. San fhiliocht sin, dar leis, labhraitear i gcénai le
‘destinataire’ éigin: ‘The type of bardic poetry on which the participants in the Contention drew is
always addressed to someone. Such poetry may be religious in nature, addressing God or the
Virgin Mary. It may be nature-poetry, addressing a river, a landscape or a bird. However, the usual
variety addresses chiefs or princes, in encomiastic, exhortatory or elegiac terms. Formal bardic
poetry by definition worked by apostrophizing a specific destinataire’ (Leerssen, 1994, 65).

Filiocht Chraifeach an tSeachtu hAois Déag: Fili agus Comhthéacs

O aimsir Eoghain Ruaidh Mhic an Bhaird (tc.1630) ar aghaidh thainig flosc
d’fhiliocht chraifeach 6 phinn fhili na linne. Ar na fili ba thabhachtai, bhi Eochaidh
O hEodhasa (t1612), muintir Mhic an Bhaird,* muintir mhic Daire Mhic
Bhruaideadha,> Aonghus Fionn O Délaigh (tc.1601), Eoghan O Dubhthaigh (floruit
¢.1590) chomh maith le Giolla Brighde O hEodhasa (t1614) agus Aodh Mac Aingil
(t1626). D’fhéadfai cur leis an liosta sin agus fili méra mar Phadraigin Haicéad
(t1654), mar Aogdn O Rathaille (tc.1726) agus mar Dhaibhi O Bruadair (11698) a
lua freisin. An ghné is tuisce a thabharfai faoi deara faoin liosta na lion na cléire a
bhi chun tosaigh i gcursai litriochta.® Ni hamhlaidh a bhi aimsir na mbard, ar
nddigh, agus scarann an fhiliocht chraifeach lena hoidhreacht mheanaoiseach ar
bhealai tabhachtacha. Sin raite, ni chiallaionn sé sin nach bhfuil leaninachas
airithe idir filiocht chraifeach an tseachtu haois déag agus filiocht dhiaga na scol.

Is fiti tost mar sin le roinnt pointi i dtaobh fhiliocht na mbard. Ar an iomlan’ is
caidreamh mishocair a bhiodh ann idir an chléir agus na fili saolta anuas, is cosuil,
go haimsir Philib Bhoicht Ui hUiginn, an Proinsiasach a mhair ag deireadh an
chuigiu haois déag. ‘Ba gheall le réamhtheachtai é’ siid ‘ag na Proinsiasaigh
Bonaventura O hEoghusa, Aodh Mac Aingil agus Flaithri O Maol Chonaire i
gColdiste na nGael sa Lobhdin i dtus an tseachtu haois déag.’® Toisc nar chléirigh
iad fili an dain dhirigh, ar an iomlan ni le guth oifigitil na heaglaise a labhair siad
agus is minic a bhionn michruinneas diagachta ina gcuid filiochta. Nios mé den
dogmatachas na den deabhdid phearsanta ata i ndanta na scoileanna.® Shonraigh
priomheagarthdir na filiochta seo, an tAth. Mac Cionnaith, go raibh cailiocht
shaorga ag gabhail 1éi'° mar fhiliocht dhiaga agus in aiste spéisitil ar an
bpagéntacht agus an Chriostaiocht san fhiliocht chéanna d’aitigh O Madagain gurb
€ an mishuaimhneas idir luachanna an laochais agus luachanna na Criostaiochta a
bhi taobh thiar den tsaorgacht sin.!* Ar na gnéithe is mo a sheasann amach faoi

4 Fearghal Og (1 1616), Diarmaid (floruit c.1602), Gofraidh Mac Briain (floruit c. 1600) agus
Laoiseach (floruit c. 1601).

5> Dénall (floruit c. 1580) agus Tadhg (tc.1624).

® Feic: O Hainle, 1978, 61.

7 Simms, 1994, 21-36.

8 Simms, 1994, 33.

° Williams & Ni Mhuiriosa, 1979, 188: ‘Ta saothar diaga na bhfili seo neamhchosuil ar fad leis an
tseanfhiliocht dhiaga a cumadh in Eirinn sular théinig na Scoileanna i réim. Is follas go raibh eolas ag
na fili ar a lIan den litriocht dhiaga a bhi @ cumadh ar an Mdr-Roinn én 130 haois anuas (Quiggin, E.,
Prolegomena to the Study of the Later Irish Bards, 33 luaite anseo), ach laimhsigh siad an t-eolas sin
ar a mbealach féin. Is beag rian den uire, den tsimpliocht na den deabhdid dhiograiseach ata le fail
ina gcuid danta ach ceisteanna achrannacha diagachta 4 suaitheadh agus a libadh go cliste iontu...Is
annamh, afach, a nocht siad an gra duthrachtach agus an deabhdid shimpli ata le fail chomh minic
sin i litriocht na mednaoise i gcoitinne.’

10 McKenna, 1922, x-xi.

11 & Madagain, 1988, 164.

fhiliocht na scol ta an cur amach teoranta a bhi ag na fili ar na Scrioptuir.*?
Tuairimionn O Fiannachta gur ag tarraingt as Cré na nAspal a bhi na fili seachas as
na scrioptdir féin go minic.'? Ina theannta sin thainig siad ar 16n fileata i ndénta na
Moch-Ghaeilge agus sa storas ollmhdr d’fhinscéalta Criostai, idir fhathscéalta na
Mdr-Roinne agus fhinscéalta Eireannacha chomh maith le scéalta apacrafila.™
Fuair mistéir na Triondide, gaol Mhuire le pearsana na Triondide, breith agus pais
Chriost agus La an Bhratha it larnach sna danta. O thaobh foirme de, t4 go leor de
na danta diaga i bhfoirm phaidreacha agus labhraionn na fili go direach le Dia, le
Muire agus leis na naoimh iontu. Cé gurb i tarchéimnitheacht Dé is m6 a bhi sa
treis sa bhairdne, is cinnte gur fhéach na fili ar Dhia mar chineal ollphatruin a
thabharfadh tabhartais déibh i 16gh a gcuid danta.t®

Ba thréimhse chorrach, 6 thaobh cursai polaitiochta agus creidimh de, na blianta
iar-Renaissance idir 1550 agus 1650 — tréimhse chorrabhuaiseach ni hamhain in
Eirinn ach san Eoraip, freisin. Ni haon abhar iontais é go dtiocfadh claochlu
suntasach ar théamai agus ar stil na filiochta de bharr chior thuathail na linne. Is é
Tadhg O Dushlaine is mé atd tar éis comaoin a chur ar an tuiscint ata againn ar an
gclaochlu sin a tharla i bhfiliocht chrdifeach na Gaeilge ag tus an tseachtu haois
déag. Sonraionn sé an néta éaddchasach, an bhéim ar an aithri agus ar bhaois an
tsaoil agus téama an bhdis i measc na dtéamai is tdbhachtai a thainig chun cinn
san fhiliocht. Dala fhili na hEorpa tri chéile, thainig na fili Gaelacha go mdr faoi
thionchar na nua-dhiagachta iar-Thriontai. Is féidir bunus na nua-dhiagachta a
riaradh siar go teacht chun cinn an Devotio Moderna; gluaiseacht dheabhdideach a
tharla i measc na misteach caitliceach agus a d’fhéach le spioradaltacht a bheadh
nios daonnai na loighiciulacht na diagachta Témai a chur ar fail do na firéin. Ar
ndéigh bhi go leor forsai eile, leis, a chinntigh gur thainig an deabhdid
phriobhaideach seo chun treise; cuid den bhorradh in aghaidh phagantacht agus
dhaonnachas na hAthbheochana®® a bhi ann. Ach ba é an Leasu Protastinach a
chuir iachall ar an Eaglais tabhairt go sistéimeach faoin dushlan ollmhér sin a thug

2 McKenna, 1922, x: ‘Very remarkable is the limitation, common to all the poems of this collection
(and indeed, as far as | know, to all such poems), as regards the portions of the Scripture narrative
laid under contribution. References to the Incarnation and the Child-life of Our Lord, to His Last
Supper, His Passion, His Resurrection, His Descent into Hell, His Coming on the Last Day are constant;
on the other hand...there is no reference to His public life, His miracles, parables and teachings.’
13§ Fiannachta, 1994, 45: ‘Ni bhacann na fili le saol poibli &r dTiarna. Cloionn siad go |éir leis an dbhar
atd sna hairteagail seo gan dul puinn i muinin na soiscéal. B’fhéidir gurbh é Cré na nAspal an bardntas
a bhi acu chuige sin.’

¥ McKenna, 1922, xi.

15 Feic: Williams & Ni Mhuiriosa, 1979, 187 agus an dan ciiliuil le Giolla Brighde Mac Con Midhe ina
lorgaionn sé mac 6 Dhia i I6gh a dhain.

16 |5 é Erasmus morscribhneoir an Renaissance agus go hiordnta, b’fhéidir, tagann a chuid teoirici
faoi thabhacht larnach an Bhiobla leis na teoirici a thainig chun tosaigh sa Devotio Moderna sa mhéid
gur malairt den diagacht Thémach a bhi 4 solathar aige agus sa mhéid gur ag baint de cheannas na
hEaglaise a bhi sé.

an daonnachas céanna do theagasc na hEaglaise ar deireadh. Cénascadh sasuil de
shaiocht na hAthbhaochana agus de thraidisiin na heaglaise a bhi sa nua-
dhiagacht Chaitliceach iar-Thriontach. Ba sna nua-cholaisti sagartdireachta ar an
Mor-Roinn a cuireadh an nua-dhiagacht seo chun cinn agus, diaidh ar ndiaidh,
d’fhag an ghluaiseacht chraifeach a rian ar litriocht na hEorpa tri chéile.

Is i bhfoirm modhanna urnai, agus go hairithe i gcleachtadh na midine, is mé a
scaipeadh an nua-dhiagacht. Ba é logndid Loyola a sholathar lamhleabhar na
miuline (an Exercitia Spiritualia). Sa leabhar sin, rinne sé cur sios ar a chuid
cleachtai spioradalta. Ta rél larnach ag an gcuimhne agus ag an tsamhlaiocht araon
sna cleachtai agus is é cothu na deabhdide an aidhm is mé a bhionn acu. Mar seo a
chuireann Heelan sios ar thabhacht na samhlaiochta iontu:
...The “powers of imagining” consist in calling on the sensuous
imagination with great intensity...in order to reenact, as it were, in
one’s own life the symbolic narratives of the past, so as to feel the
affects of one’s imagined present participation in the lives and
events...of the founder of Christianity and of his disciples.'’

Cursa spioradalta miosa is ea an cursa spioradalta logndideach. Bionn abhar ar
leith midine ar ghnéithe larnacha den chreideamh Criostai le haghaidh gach
seachtaine sa mhi agus bionn cleachtai dirithe le déanambh i rith an lae. Go hionduil
gabhann tri chéim le modheolaiocht na gcleachtai laethula sin. Ar dtus td na
céimeanna ullmhaitheacha, sa dara hdit ta an mhilin féin agus criochnaitear le
comhrdite (colloquies) ina labhraitear le Dia.8 Is fit féachaint go mion ar na
céimeanna sin 6ir go n-aitionn O Dushldine go raibh tionchar ag teagasc an
losanaigh Spainneach, Louis de la Puente (1619),%° ar an dén a bheidh faoi scrudu
againn.

Osclaionn an chéad chéim le paidir agus i ndiaidh na paidre tagann an compositio
loci cdilidil ina gcruthaionn an paidreoir an suiomh. Le suile na samhlaiochta ni
mor don phaidreoir iomhdnna coincréiteacha a shamhlud a thabharfaidh suiomh
soiléir don mhidin ar fad. Mas é breith Chriost abhar na mitdine, mar shampla, nior
mhor an stdbla a shamhld agus an naiondn ina lui sa mhainséar. Tar éis an ghnimh
shamhlaiochta sin guionn an paidreoir ar Dhia aris.

Sa mhiuin féin smaoinionn an paidreoir ar phointi ar leith faoi abhar na mitine,
pointi ata dirithe ag lognaid agus déanann an paidreoir anailis agus machnamh
orthu. Tathar ag suil go mbogfadh an paidreoir én gcuimhne go dti an tuiscint sa

7 Heelan, 1986, x.
18 Martz, 1954, 27.
19 Feic: O DUshlaine, 1987, 176.

chéim sin, agus ansin go mbeidh éifeacht ag an tuiscint ar thoil an phaidreora agus
da réir ar a iompar moralta.

| ndiaidh na midine, tagann na comhraite. Criochnaionn gach cleachtadh leis na
comhrdite. Is i an chéim dheireanach sin buaic?® na miline ar fad ina labhraionn an
paidreoir go direach le Dia, le Muire nd leis na naoimh.?! Gnathchaint ata i gceist
agus ni folair don phaidreoir labhairt amhail is go bhfuil sé ag caint le cara; iarrann
sé gar, lorgaionn sé comhairle agus tugann sé eolas pearsanta faoina shaol féin.

Pdsadh den mhiuin agus den fhiliocht ata i bhfiliocht chraifeach na Gaeilge sa
seachtu haois déag.? Ni hé sin le rd go mbionn na céimeanna sin ar fad ata direach
luaite le feicedil ar na danta ach is léir go raibh tionchar ar leith ag an teagasc
logndideach ar fhiliocht airithe.

Gné a sheasann amach 6n tsuilfhéachaint thuas ar na cleachtai na go bhfuil ait
l[drnach ag an nguth paidridil apastréfach dirithe ar Dhia i modheolaiocht na
miline. T4 it fhoirmedlta ag an nguth apastroéfach sin go hdirithe ag tus na mildine
agus aris sa chuid dheireanach. Is fid, mar sin, focal a ra faoin ngné stile sin, mar is
gné stile i a mbaineann an t-Udar leas aisti 6 thus deireadh an ddin a bheidh faoi
scrudu sa dara leath den phaipéar thios.

Téarma Gréigise is ea an téarma apastréf a thagraionn d’aon chasadh 6n lucht
gisteachta i dtreo duine né fit amhdin i dtreo rud ar leith. Is iad an gairmeach, an
t-ordaitheach agus an dara pearsa a sainchomharthai agus ta claonadh
suaithinseach i dtreo na teicniochta seo i bhfiliocht na Gaeilge tri chéile.

20 Ni hamhain sa scribhneoireacht lognaideach a fhaightear an tuairim sin faoin gcomhra sa mhitin.
Glactar leis go bhfuil priomhrél ag an gcomhrd paidridil sa mhidin sa scribhneoireacht
dheabhdideach i gcoitinne. Agus é ag tagairt do mhodheolaiocht na miline i scribhneoireacht Treasa
d’Avila tugann Rohrbach (1980, 25) ‘the principal part of meditation’ ar an gcuid sin. Bogadh 6n trid
pearsa go dti an dara pearsa ata ann dar leis: ‘In the preceding step, the scene was examined
objectively in a consideration of Christ in the third person — He did this, He suffered that; here Christ
is approached in the second person — You did this, You suffered that. The soul talks to Christ easily
and without strain, in much the same manner as we would address one of our close friends.’
(Rohrbach, 56).

21|s jomai comhchainteoir a d’fhéadfadh a bheith ag an bpaidreoir sa chéim seo. Luann Martz (1954,
37) Proinsias de Sales aris: “..it is good to use colloquies, or familiar talke, as it were sometime with
God our Lord, sometime with our blessed ladie, with the Angels, and persons represented in the
mysterie which we meditate, with the Saints of heaven, with our selves, with our own hart, with
sinners, yea and with insensible creatures.’

22 Martz, 1954, 22: ‘Poetry and meditation are by no means synonymous; and yet there is, |

believe, a middle ground of the creative mind in which the two arts meet to form a poetry of
meditation.’

Sa phlé a dhéanann criticeoiri ar an apastrof ardaionn siad ceisteanna spéisiula
faoin rél a shamhlaitear don léitheoir né don lucht éisteachta i ndanta
apastrofacha. Sa dan a bheidh faoi chaibidil thios, mar shampla, is cosuil go
ndéantar culéisteoir as an |éitheaoir, ciallaionn sé sin gur culéisteoiri ar theagmhail
phaidritil an chainteora leis an osnadur ata ionainn agus sinn ag déanamh staidéir
ar an dan. Ta an méid sin suntasach go hairithe toisc go nglactar leis an dan mar
dhdan teagascach. Mas dan teagascach é, cuirtear an muineadh sin os comhair an
léitheora go léiritheach agus ni tri labhairt go direach leis an lucht éisteachta ar
bhealach comhairleach.

Ar nddigh is é nddur na paidre i gcoitinne a bheith apastréfach agus baineann gach
creidmheach earraiocht as an bhforrdn sa ghairmeach agus an achaini chun a
chaidreamh le Dia a fhorbairt.?® Is i an diagaire Criostai Catherine Pickstock is mé
ata tar éis plé a dhéanamh ar an nguth apastréfach dirithe ar Dhia sa liotuirge. Is
fid dha phointe da cuid a lua anseo. Sa chéad 4it, glacann si leis gur nds dialégach
atd san apastrof. Mar seo atd ag Pickstock:
The figure of apostrophe is...predicated upon a dialogic dynamic. It
is not voiced into the void, but towards the ultimate source of the
invoker’s desires...In this way, one who calls upon God is one to
whom God in turn speaks...

Sa dara hait, ni hionann go baileach an caidreamh a chruthaitear le Dia, le cabhair

na teagmhala apastroéfai, agus an gnathchaidreamh daonna, cé gurb é an t-oll-

chaidreamh sin a thugann ciall dar gcaidreamh uile. Pickstock aris:
This supreme dialogic relationship shatters the protocols of all
other relationships by taking place between the visible and the
invisible, the present and the absent...and yet this radical and
impossible relationship is nonetheless the condition of possibility
for all other relationships...it is only this “absent” Thou which does
not allow dialogue to be broken off, even though this means for us
a dialogue of perpetual striving.?®

Gabhann craiteacht airithe le haon teagmhail le Dia, mar sin, agus bionn an
chrditeacht sin le sonru i ngnéithe téacsacha éagsula:

2 Dar le diagairi ar nds Saliers, ba chéir don diagacht ar fad claonadh i dtreo theanga an ghairmigh
toisc go mbaineann aon trachtaireacht a dhéantar ar Dhia le réimse tnuthanach den teanga agus
gurb é an gairmeach is mé a léirionn an tnuthan sin (Saliers, 1988, 189-190): ‘Theology belongs to a
mode of understanding deeper than knowing by discursive reason alone. Since prayer is communion
and dialogue, always involving a relatedness...theological thinking must exhibit the very nature of
the relationship in which it approaches its object. Theology approaches its task by respecting and
participating in the language of the vocative.’

24 pickstock, 1998, 197.

25 pickstock, 1998, 197.

The agony of apostrophic striving is evident...in...repeated attempts
to be heard, and frequent withdrawals and interruptions...in a
stammer which abruptly shifts from a mode of passionate doxology
to melancholia...?

Is i gcomhthéacs na léargas sin ar an milin agus ar an nguth apastrofach araon a
fhéachfar ar an duan Nollag leis an diagaire cailidil.?’

‘Dia do bheatha, a naoidhe naoimh’

Ta an &it a fuair breith Chriost i bhfiliocht na mbard airithe cheana féin againn. Ina
réamhrd ar an aiste a scriobh Padraig Breatnach?® ar na scribhneoiri Gaeilge sa
Lobhain ag tus an tseachtu haois déag, luann sé duan Nollag spéisitil a chum
Sedulius Scottus timpeall seacht gcéad caoga bliain roimh aimsir Mhic Aingil. File
ab ea Sedulius a chuaigh ar deoraiocht 6 Eirinn go Liége sa Bheilg am éigin i lar an
naou haois. Sa Laidin ata an duan sin agus ta an t-easpag 6na lorgaionn sé
patrunacht curtha i riocht Naomh Seosamh aige sa ddn, agus is mar dhuine de na
tri rithe én oirthear a shamhlaionn sé é féin. Is |éir mar sin go raibh breith Chriost
ina théama ag na fili i bhfad siar.?®

Is iomai tagairt a fhaightear do bhreith Chriost i bhfiliocht an tseachtu haois déag.
Ni haon ionadh é sin, mar chuir an ghluaiseacht chraifeach Chaitliceach béim faoi
leith ar dhaonnacht agus ar naionacht Chriost chun cur in aghaidh theagasc
l[drnach na bProtastunach go mba leor grasta Dé chun teacht ar an slanu.

26 pickstock, 1998, 197.

27 Deirtear go raibh Aodh Mac Cathmhaoil chomh séimh san mar dhuine gur tugadh an leasainm
‘Aodh Mac Aingil’ dé (Williams & Ni Mhuiriosa, 1979, 238). Rugadh é i Sabhall i gContae an Duin sa
bhliain 1571 agus fuair sé a chuid oideachais ar Mhanainn. Bhi sé mar oide ag pdisti larla Thir Eoghain;
Aodh agus Einri O Néill. Nuair a cuireadh Einri go dti an Ollscoil i Salamanca sa bhliain 1599 chuaigh
Aodh Mac Aingil in éineacht leis agus d’fhreastail siad beirt ar an Ollscoil le chéile. Sa bhliain 1603 a
chuaigh sé isteach in Ord Naomh Proinsias agus oirniodh ina shagart é dha bhliain ar aghaidh. Bhi
pairt aige, i gcomhair le Flaithri O Maolchonaire, i mbunt Choldiste na bProinsiasach sa Lobhain sa
bhliain 1607. Chuaigh sé le muineadh na diagachta agus na fealstnachta sa choldiste sin agus bhain
sé cdil amach ar fud na hEorpa mar scoldire, go hairithe de bharr a shaothair ar an bhfealsamh
Johannes Duns Scottus. Bronnadh ollinacht diagachta air sa Réimh sa bhliain 1623 agus cé gur
coisriceadh é ina Ardeaspag ar dheoise Ard Mhaca sa bhliain 1626 fuair sé bas sa Réimh sa bhliain
chéanna sula bhfuair sé deis filleadh ar Eirinn. Is ansin in Eaglais San Isaddir ata sé curtha. Is é Scdthdn
Shacramuinte na hAithridhe a shaothar is tabhachtai. T4 plé cuimsitheach déanta ag scoldiri éagsula
(Feic: O Dushlaine, 1987 agus Breatnach 1998, mar shampla) ar an mérshaothar sin. Ina theannta sin
file ab ea Mac Aingil agus cuirtear ‘leathdhosaon de dhanta ina leith de ghnath, agus is meadaracht
an-scaoilte a chleachtann sé iontu’ (Breatnach, 1998, 148-149).

28 Breatnach, 1998, 130.

29 An téama céanna ata i gceist i ndan cailitil dn ochtd haois a chuirtear i leith Naombh fite. Feic: O’
Dwyer, 1995, 58.

T4 dan Mhic Aingil ar sheoda an tsednra.?® O thaobh struchtuir de is céir an dén a
dheighilt ina dha leath. Deir Cathal O Hainle go gcuireann an chodarsnacht idir an
chéad chuid agus an dara cuid go mér le héifeacht an dain.3! Leanann an chéad
chuid 6 rann 1 go rann 11 agus ta sé rann déag sa dara cuid. Féachfaimid ar an da
leath sin faoi seach anseo. Beidh sé soiléir go bhfuil streachailt réasunaioch
fhiliocht na mbard le sonru ar an gcéad chuid agus go bhfuil cleachtadh na miline
ina dhushraith ag an dara cuid. Ni doigh liom, afach, go gcealaionn an dara cuid an
chéad chuid, ach go lonraionn an dan ina iomldine éagsulacht iontach na
teagmhala a dhéanann gach paidreoir le Dia.

Rann 1-11

O rann a haon go rann a cuig labhraitear go direach le hiosa amhail is go bhfuil sé i
[athair. | bhfianaise an méid a luamar le Pickstock, sineann aon ghairmeach dirithe
ar Dhia ar aghaidh go dti an réimse aduain agus fos tugann sé le fios go gcreideann
an cainteoir go bhfuil Dia i [athair agus gur féidir teagmhail a dhéanamh leis. T4 an
l[dithreacht agus an t-aslaithreachas sin ina saintéamai sa chéad chuid seo, agus ta
an fhoirm apastrofach ag déanamh macalla ar na téamai sin.

Musclaionn an bheannacht fhailteach oscailteach (‘Dia do bheatha’) maorgacht an
chomhchainteora, ach taobh le taobh leis an gcuirtéis sin ta peataireacht na
suantraithe le Iéamh ar an téarma muirneach ‘a leanbhain’ sa dara rann (Dia do
bheatha, a Naoidhe naoimh,/san mainséar do chlaon do chorp/gidh meadhrach is
saidhbheir Tu/’s glérmhar id dhuin féin anocht.//A Naoidhe bhig atd mér/a
Leanbhain 6ig atd sean,/san mainséar ni chuire a lan/gé nach bhfagha it ar
neamh). 32

T4 an pharadacsulacht chéanna le Iéamh ar an ngairmeach trid an chéad chuid sios
(‘a Naoidhe naoimh,” ‘a Naoidhe bhig atda mér,’ ‘a Leanbhain 6ig ata sean’ ‘a Mhic
Dé,’ ‘a sheinMhic ‘s a 6igMhic Dé’). Is ag déanambh iontais de mhiorduilt na
tarchéimnitheachta agus an ionchollaithe atd an cainteoir agus ag bronnadh molta
ar a chomhchainteoir diaga trid an bparadacsa. Ta rundiamhaireacht agus
daonnacht le haireachtdil, freisin, sa tsli a mbogann an cainteoir idir an forainm
neamhfhoirmidil ‘td’ agus an forainm foirmiuil ‘sibh,” agus sna réamhfhocail ‘do’
agus ‘dibh’ (Ar neamh Dhibh gan mhathair riamh;/gan athair 'nar n-iath anocht;/it
fhirDhia riamh ata tu;/is id dhuine ar dtds anos//Ni sine th’Athair na Sibh;/dige an
mhéthair, a Mhic Dé...).33

30 Oglachas ar Rannaigheacht mhér is ea an mheadaracht sa dan seo; bionn comhfhuaim idir focal
deireanach line a agus focal i lar line b; idir focal deireanach line c agus focal i lar line d; agus idir
focal deireanach line c agus a leithéid i line d.

31 0 Hainle, 1978, 66-67.

32 Dan na mBr, 154.

33 Dan na mBr, 154-155.

Léirionn na ceisteanna sa séu rann go bhfuil an cainteoir fés ag streachailt leis an
mbunpharadacsa céanna. Ta ag teip ar an gcainteoir teacht ar thuiscint ar mhistéir
an ionchollaithe — cumarsaid phaidriuil chraite le Dia na sioraiochta ata ag eascairt
as an machnamh ar mhainséar an tslanaitheora. Ar théir freagrai éna
chomhchainteoir ata sé anois (Mé[i]r-eagna an Athar nach Thi?/Cionas meastar
gan idl [linn]?/’s a bhriathra nach labhra, a Ri?/mdér miorbhal do-ni mar sin.) 34

Sa seachtu agus san ochtu rann filleann an file ar shamhlaoidi paradacsacha aris. Is
leanbh é agus cruthaitheoir san am céanna é, is é athair a mhathar féin é (I gcrios
ceangail acht cé taoi/gluaise mar ghnaoi ds gach spéir;/déantdir na n-uile is na
ndul/ionadh déanta go hur E!//Athair TG do mhéthair féin;/maighdeanas nir thréig
an bhean,/tuaim gan sholas — ionadh mér —/is grian inti gan dul as). 3°

Mar a ddramar sa chéad chuid den phaipéar seo, ba nés le fili na scol bheith ag

ionramhdil le mércheisteanna diagachta. Caineann O Hainle an chéad chuid den

dan mar go bhfuil cosulacht idir é agus tionscnamh na mbard. Seo mar at3 aige:
Smal mér amhdin atd ar dhanta diaga an ddin dhirigh go bhfuil siad
lomldn d’imeartas focal agus de pharadacsai atd seasc go maith...Ta
an chéad leath den dan seo lan den chineal sin cainte.3®

Is cinnte go bhfuil an cainteoir féin ag éiri mishuaimhneach lena iarracht
apastrofach, mar go dtréigeann sé an guth apastréfach ar fad sa naoud rann.3’ Is sa
triu pearsa a thagraitear do Dhia anois. Gluaistear 6n gcaint dhireach le Dia go dti
an machnambh ar bhailbhe an linbh ata fés ina Bhriathar Dé (Na [s]piorad cé do bhi
riamh,/corpo<rdh>a ad-chim mo Dhia anocht/ [as g]ur labhairt damh <is
a>m/[Briathar Dé] <mar bhalbh 'na> thocht).3®

Ansin, briseann an guth apastréfach isteach aris, ach an babhta seo is lena réasin
féin ata an cainteoir ag labhairt. Radann sé orduithe lena intealacht (‘coisig,” ‘glac,’
‘srian,” ‘druid’), agus iarrann sé ar a chiall srian a chur lena chuid iarrachtai mar
nach féidir teacht ar thuiscint ar Dhia trid an iomrascail pharadacsuil. Molann sé
dé féin casadh ar an gcreideamh simpli. Sa bhealach sin léirionn an cainteoir
amhras i leith chumas na teanga chun mistéir Dé a thaisceadh (Coisg a réasuin,
stad a chiall,/glac an cre[i]diomh, srian do bheol;/ ni thuigfe, is nir thuig-se

34 Dan na mBr, 155.

35 Dan na mBr, 155.

36 O Hainle, 1978, 66.

37 |s fit a chur san aireamh gur fagadh deich rann ar lar san eagran den dan a foilsiodh in de Brin, O
Buachalla, O Concheanainn (eag.) 1986: ‘toisc go mbainid d’aontas an dain né toisc gur deacair ciall
a bhaint astu.’ (92). Is léir go bhfuil an rann airithe seo easnamhach sna lamhscribhinni.

38 Dan na mBr, 156.

riamh/dala an leinibh-si acht Dia beo.// Druid do shuile, a nadur dhall;/t’eolas
annso is cam an réd;/creidim gach adubhairt mé;/m’ughdar an Té nar chan gé).°

Gniomh creidimh ata sa leathrann deireanach sin. Is léir go bhfuil an cainteoir ag
déanamh de réir a chomhairle féin sa mhéid go bhfuil sé ag éiri as an streachailt
chraite réasunaioch le mistéir Dé. Dearbhaionn sé gur ga géilleadh don
chreideamh agus gur fanach a bheith ag iarraidh friotal intleachtuil a chur ar an Té
a éalaionn 6n tuiscint dhaonna sa deireadh thiar. D’fhéadfai a ra gur ag druidim i
dtreo adhradh chiuin Dé ata an cainteoir anseo. Ar nddigh, ta an casadh 6n teanga
ar shaintréithe an adhartha dar le go leor diagairi spioraddlta. Mar seo ata ag
MacQuarrie mar shampla:
Because he who is adored stands at the very limit of being and
eludes our full comprehension, the language of adoration comes
eventually to an end. The prayer of adoration may often therefore
be silent, though this is the silence that lies on the other side of
speech, the silence of a fullness which words are inadequate to
express. But when words fail, other forms of language come into
play. Adoration finds expression in typical gestures — bowing,
kneeling, genuflection, even prostration.%°

Is sa dara leath den dan a thagann an t-adhradh sin chun buaice agus a fheicimid
an cainteoir ag iarraidh a chuid émodis do Dhia a chur in ial i gcomharthai cairdis.

Rann 12-27

T4 an réasun séanta anois ag an bhfile agus mar sin cromann sé ar an dan as an
nua (Dia do bheatha, [a] losa, aris!/dia do bheatha, i gcli 6n igh!/a ghnuiis is ille
né an ghrian,/na milte failte do Dhia 6g!).%! Sineann an chéad line fhailteach siar
go line oscailteach na chéad choda. Cé go bhfuil an paradacsa fagtha ar lar ta an
guth apastrofach fos le haireachtail ach anois ta sé mar a bheadh sé i dteagmhail
le comhdhuine seachas le Dia. Ni léir aon rian de thranglam na chéad choda. Is léir
anois go dtuigeann an cainteoir gur rditeas grd ata sa phaidir agus nach bhfuil an
teagmhadil a dhéantar le Dia chomh héagsuil sin 6n teagmhail dhaonna.

An fdiltiu curtha i gcrich casann an cainteoir ar an achaini agus iarrann sé cead

isteach sa stabla i mBeithil 6 fosa (Uch! da lamhuin[n] dul isteach/-ati amuigh led
chead, a Ri-/le failte, do-bhéarainn fés/mile agus mile [p]og Dibh.//Pég dod bhéil,
a Bhrathair gaoil;/pdg, a Phapa naomh dod chois;/pdg dod laimh és Ta mo [Ri]:/is
duit uile, a Dhia, mo tholil]).*> T4 an tnuthan go sonraioch sna linte sin. Tugann an

39 D4n na mBr, 156.

40 MacQuarrie, 1983, 307-308.
41 Dan na mBr, 156.

42 Dan na mBr, 156-157.

file le fios da chomhchainteoir gur mhaith leis a bheith i ngiorracht dé, gur mhaith
leis teagmhail chairdiuil fhisiceach a dhéanambh leis. Is ag léiril ceana agus gra ata
an paidreoir. Dar le Pickstock cuireann an gairmeach mian an chainteora a bheith
gar don destinataire in iul. T4 an fhoirm agus an t-abhar ag teacht go hiomlan lena
chéile anseo. B’fhéidir go bhfuil an guth sin rdmhilis rémhaoitheanach uaireanta
ach is cinnte go seasann sé i gcodarsnacht iomldn le teanga na chéad choda thuas.
Ta rian mhodh na midine le feiceail go soiléir anseo. Mar seo a chuireann Martz
sios ar na gniomhartha ata ag teastail:
Not only are we thus to compose the scene but we are to move
onto the stage ourselves: “Take Him, then, into your arms, keep
Him there, earnestly look into His face, reverently kiss Him”...thus
the meditations may proceed with full dramatic freedom...When
theology is present it is given in simple abstractions, never explored
or elaborated... 3

Le huirisleacht an phaidreora impionn sé ar Dhia ait i measc na n-ainmhithe sa
chré a thabhairt dg, in ainneoin nach fia é dar leis féin. Ni fiu é ach oiread, i ngeall
ar a chuid peacai, a bheith i gcomhluadar na n-aoiri, ach ta suil aige go ligfidh fosa
do teacht ina lathair. Is tri rél umhal na suibiachta impiche a ghlacadh chuige féin a
léirfonn an cainteoir a ardmheas urramach os comhair naofacht {osa sa chuid seo
(Ameasg na [n-aoghaire] id dhun/ait trem pheacadh ni di dhamh;/acht uaidhne na
didlt[-sa] Uait/és TU m’aoghaire — an t-uan clamh).**

larrtar ar Mhuire, le tri ghairmeach, doras an sciobdil a oscailt ionas go bhfaighidh
sé bealach isteach. Is léir go gcreideann an cainteoir go bhfeidhmeoidh Muire mar
idirghabhalai agus go dtabharfaidh si cead dé a mac a adhradh. An t-am seo
measann an cainteoir gur céra désan na don damh bheith ag beannu fosa (A
Mhuire, a mhathair, [a] 6gh,/osgail dorus an chré dhamh/go n-adhrainn A[i]rdRi
na ndul;/nach céra dhiin nd do dhamh?).%®

Tréigeann an cainteoir an guth apastréfach ansin agus leanann sé rann ina
ngeallann sé go ndéanfaidh sé gniomhartha éagsula sa chré mar chomhartha ar a
ghra d’losa. D’fhéadfai tréigean na hapastroéife a léamh aris mar chruthinas ar an
méid a luamar le MacQuarrie thuas; go mbionn ar an gcreidmheach éiri as an
gcaint dhireach phaidriuil ar deireadh agus an t-6més a chur in iul i gcomharthai, is
é sin go dteipeann ar an teanga agus ar an apastrof an t-adhradh a churiniul. Is
san aimsir fhaistineach agus sa chéad phearsa a thugann sé a fhocail ghealltanais.
T4 sé agiarraidh a bheith pairteach sa suiomh a shamhlaionn sé, rud a thagann ar
ndéigh, leis an modheolaiocht lognaideach. Geallann sé go ndéanfaidh sé faire

43 Martz, 1954, 74-75.
44 Dan na mBr, 157.
4> Dan na mBr, 157.

d’losa agus go ndéanfaidh sé é a chosaint 6 ainmhithe. Déanfaidh sé freastal air;
trid an uisce a tharraingt do go laethuil, trid an urldr a scuabadh, a chuid éadai a ni,
agus, ta sé réidh fid a chuid éadai féin a thabhairt dé mar dhidean én bhfuacht ma
ligeann Muire dé é sin a dhéanambh. Beidh sé ina chdcaire agus ina dhoirseoir do,
rachaidh sé ag lorg déirce do. Réiteoidh sé tine ina anam féin istigh ina ondir. Ni
bheidh pa 4 lorg aige i l6gh a chuid oibre ach bheadh sé thar a bheith sasta da ligfi
dé a ghrd a thaispeaint don leanbh sa phdg uair sa |4 (Do-ghéan seirbhis do <Dhia>
abhos,/faire go moch is go mall;/gadhair na mbuachaill 6n tsliabh/buailfead 6n
Triath atd fann//...Do bhéar uisge liom go moch;/sguabfad urlar bocht Mhic
Dé;/do-ghéan teine [im] anum fhuar/’s tréigfead tre dhuthracht mo chorp
claon/...ni iarfad airgead na ér/acht uair san 16 pég dom Righ/-do-bhéar mo
chroidhe féin uaim-/’s glacfad é mar [[uach] an Trir).%®

Sa cheathru rann is fiche casann an cainteoir ar ais ar an nguth apastréfach ach is
iad Naomh Padraig agus Naomh Brid ata aige mar chomhchainteoiri anois. Molann
sé na naoimh ar dtus agus ansin iarrann sé cabhair orthu (A Phadruic../’s a
Bhrighid — bi linn do ghnath...).#” Sa rann dar gcionn iarrann sé ar Naomh Padraig
feidhmiu mar idirghuitheoir ar a shon. Is i an aisce a lorgaionn sé uaidh na cead a
bheith i Iathair Chriost sa stabla faoi chlé na péiste. Impi é sin atd |an den
umhlaiocht Phroinsiasach aris. Is spéisitil, sa chomhthéacs sin, go dtugann sé
‘braithrin bocht 6 Dhun’ air féin. An toradh atd leis an tagairt bheathaisnéiseach
sin na go ndéantar ionannu oscailte idir persona an dain agus an t-udar. Mar
léitheoiri braithimid gur ag culéisteacht le teagmhdil phearsanta an udair leis an
osnadur atdimid, seachas ag féachaint ar dhrama ficseanach. D’fhéadfai an tagairt
phearsanta a léamh, freisin, mar chleas teagascach, is é sin go bhfuil an sagartfhile
ag cur a chleachtais phaidridil féin os comhair an lucht éisteachta mar shampla
léiritheach (A phatrdin Oiléan na Naomh,/faghaidh grasa 6 Dhia dhuin:/[mar]
chruimh i n-uamhuidh Dé anocht/glacthar bréithrin bocht 6 Dhan’).%8
Criochnaitear an phaidir dirithe ar an naomphatrdn ansin le rann achainioch ag
lorg fuascailte do na bochtain in Eirinn. Ni ar a shon féin amhain ata sé ag
paidreoireacht, ach ar son mhuintir na hEireann, leis (...-6 t4 gan stér ngras 'nar
dtir-/féireadh ’s fileadh ar na boicht...).*

46 Dan na mBr, 157-158.

47 Dan na mBr, 159.

48 Dan na mBr, 159.

4Dan na mBr, 159. Is diol spéise iad na tagairti do lorg na déirce sa dan seo mar go bhfuil sonraithe
ag Breatnach (2001, 57) go raibh tuairimi laidre ag Mac Aingil i dtaobh lorg na déirce:
‘Notwithstanding the vows he professed, Mac Aingil is known to have held strong views on the
subject of mendicancy, especially the species of it obtaining among the travelling classes in Ireland,
who depended for their livelihood on the liberality of the wealthy. He opposed such traditional
customs, seeing them as giving specious respectability to idleness and beggary. He found it difficult
to accommodate to the mendicant practices of the friars also, for while Guardian at St. Anthony’s
he is known to have acquiesced in restrictions imposed by the Belgian church authorities on

Tarraingionn an rann deireanach snaitheanna difritla an dain le chéile. Ta macallai
6n bhfailtid oscailteach, é na paradacsai a bhi sa chéad leath agus 6 mhuintearas
séimh an dara leath le Iéamh anseo (Mile failte anocht i gcli/le mo chroidhe dom
Righ fial/in da naduir 6 do-chuaidh,/pdg is féilte uaim do Dhia!).>°® Ag tus an dara
cuid ba é an tnuthan a bhi sa treis agus bhi an cainteoir ag suil go dtabharfai cead
isteach sa stabla do ionas go bhféadfadh sé pdga a bhronnadh ar a Ri. Sa rann
deireanach sin ta réiteach éigin bainte amach ag an gcainteoir agus td an ghné
thnathanach sin ar 1ar. Seolann sé na pdga céanna chuige anois agus déanann sé
gairdeas croiuil roimhe. T4 sé mar a bheadh freagra faighte aige ar a phaidir
apastréfach.

Tatal

Is |éir gur paidirdhan den chéad ghrad é an ddan seo, ina nasctar gnéithe d’fhiliocht
na mbard agus de nua-chrdifeacht an tseachtu haois déag le chéile ann go
cumasach. Sa chéad chuid is iomha de Dhia tarchéimnitheach ata chun tosaigh. Ta
Iéargas soiléir a thairiscint ar chrditeacht an phaidreora a dhéanann iarracht
ionchollt Dé a thuiscint. Sa dara leath is é an Naiondn Beannaithe atd os ar
gcomhair agus ta an léitheoir ag éisteacht le comhrd muirneach an chainteora a
dhéanann émds do Dhia an Linbh. Ta Dia chomh céngarach sin sa deireadh go
bhfdiltionn an cainteoir roimhe isteach ina chroi féin. Nil amhras faoi ach go
soilsionn ‘Dia do bheatha a naoidhe naoimh’ éagsulacht na teagmhala a dhéanann
gach paidreoir le Dia. Cé go ndéanann an dan ceilidradh ar an teagmhail phaidriuil
ata lan de ghliondar na Nollag, aithnionn an dan, san am céanna, gur dluthchuid,
freisin, den teagmhail le Dia i an streachailt thndthanach apastréfach le mistéir na
tarchéimnitheachta.

